
1. Жалпы ережелер

1.1. Филиал (бұдан әрі – «Заң кеңесі») «Алматы қалалық адвокаттар алқасы» АА  Төралқасымен (бұдан әрі – «Төралқа») жеке және заңды тұлғаларға білікті заң көмегiн көрсету мақсатында  адвокаттардың қызметiн, сондай-ақ Қазақстан Республикасының Заңдарында, Алқа Жарғысында (бұдан әрі – «Жарғы») және осы ережеде (бұдан әрі – «Ереже») көрсетілген заң көмегiнiң өзге де түрлерiн жүзеге асыруды ұйымдастырады.  

1.2. Филиал Алқаның құрылымдық бөлімшесі болып табылады және Қазақстан Республикасының «Адвокаттық қызмет және заң көмегі туралы» 05.07.2018 жылғы Заңының (бұдан әрі – «Адвокаттық қызмет туралы Заң»), Жарғының және осы ереженің негізінде әрекет етеді. 

1.3.    Заң кеңесінің атауы:

- қазақ тілінде толық атауы «Алматы қалалық адвокаттар алқасы» адвокаттар Алқасының филиалы «Адвокат» мамандандырылған заң кеңесі»;
- қазақ тілінде қысқартылған атауы: АҚАА филиалы «МЗК «Адвокат».
1.4.  Заң кеңесінің орналасқан жері: 050008, Қазақстан Республикасы, Алматы қ-сы, Бостандық ауданы, Манас к-сі, 24 «В» үй.

1.5.   Заң кеңесінің  қызмет көрсету  мерзімі шектеусіз.

1.6. Заң кеңесінің заң көмегін көрсетуді ұйымдастыруға қажет өзінің атауы мен Алқаға тиістілігін және басқа да төл сипаттарын көрсететін дөңгелек мөрі, мөр табаны бар олардың үлгілері Қазақстан Республикасының заңнамасында көзделген  тәртіппен бекітіледі және тіркеледі. 

2. Алқаның пәні, қызметінің мақсаттары, міндеттері

2.1.  Заңды тұлғаның атауы: «Алматы қалалық адвокаттар алқасы» адвокаттар Алқасы, бизнес сәйкестендіру нөмірі 731040000013.
2.2.  Алқаның  орналасқан жері және заңды мекен-жайы: 050000, Қазақстан Республикасы, Алматы қаласы,  Алмалы ауданы, Наурызбай батыр көшесі, 49\61.
2.3. Алқа заңды тұлға болып табылады және Қазақстан Республикасының Конституциясына, Адвокаттық қызмет туралы заңға,  Қазақстан Республикасының  басқа да нормативтік құқықтық актілеріне, Жарғыға,  Алқа мүшелерінің Жалпы жиналысының (Конференция) шешімдеріне және Алқа Төралқасының (бұдан әрі – «Төралқа») қаулыларына сәйкес әрекет етеді.
2.4. Алқаның меншік құқығында оқшау мүлкі, дербес  балансы,  банктерде ағымдық (валюталық, теңгелік) және де өзге де есеп шоттары, мемлекеттік және орыс тілдерінде  өз атауы көрсетілген дөңгелек мөрі, мөр табаны мен бланкілері және Алқа Төралқасымен бекітілетін эмблемасы болады.
2.5. Алқа өз мүшелерінің міндеттемелері бойынша жауап бермейді.  Алқа мүшелері Алқаның міндеттемелері бойынша жауап бермейді. 
2.6. Алқа қызметінің мақсаты мемлекет кепілдік берген және Қазақстан Республикасының Конституциясымен бекітілген әрбір адамның өз құқықтары мен бостандықтарын сотта қорғау құқығын жүзеге асыруға және білікті заң көмегін алуға жәрдемдесу болып табылады.
2.7. Алқа қызметінің пәні болып адвокаттардың заң көмегін көрсету бойынша қызметін ұйымдастыру болып табылады, яғни:
1) құқықтық ақпарат беру;
2) құқықтық кеңес беру;
3) жеке және заңды тұлғалардың мүдделерін сотта, қылмыстық қудалау органдарында, басқа да мемлекеттік органдар мен мемлекеттік емес ұйымдарда Адвокаттық қызмет туралы заңында және Қазақстан Республикасының басқа да заңдарында қарастырылған жағдайлар мен тәртіпте қорғау және өкілдік ету;
4) клиенттің заңдық мүдделерін қорғау үшін басқа да құқықтық әрекеттерді орындау.
2.8. АҚАА негізгі міндеттері болып табылады: 

1) адвокаттық қызметті жүзеге асыру барысында Алқа мүшелеріне жәрдемдесу, кәсіби  көмек көрсету және оларды қорғау;


2) алқа мүшелерінің қызметін материалдық-техникалық, оқу-әдістемелік және анықтамалық-ақпараттық қамтамасыз ету;


3) адвокаттық қызметтің жүзеге асырылуына кәсіптік бақылауды ұйымдастыру;


4) Алқа мүшелерінің біліктілігін арттыруды және адвокаттық қызметпен айналысуға үміткерлердің тағылымдамасын ұйымдастыру.


5) алдын ала тергеу органдары мен соттың тағайындауы бойынша мемлекетпен кепілдендірілген заң көмегін көрсетуді ұйымдастыру және қорғау;

6) Адвокаттық қызмет туралы Заңға сәйкес құқығы бар тұлғаларға кешенді әлеуметтік заң көмегін көрсетуге жәрдемдесу.


2.9. Заң көмегін көрсету келесі қағидаларға негізделеді:

1) құқықтың үстемдігі;

2) заң көмегін көрсететін тұлғалардың тәуелсіздігі;

3) клиенттің құқықтары мен бостандықтарын құрметтеу және қорғау;
4) заң көмегін клиенттің мүддесіне сәйкес көрсету;
5) кәсіби құпияны сақтау;

6) кәсіби және әдеп нормаларын сақтау;

7) заң көмегін көрсету шарасы мен шегін еркін анықтау;

8) заң көмегін көрсетудің стандарттарын сақтау;

9) сотқа, сот өндірісінің тәртіптеріне және әріптесіне құрмет көрсету;

10) заң көмегіне қол жетімділік.
 2.10.  Алқаның  қызмет ету мерзімі шектелмеген. 
3. Филиалдың (Заң кеңесінің) қызметінің пәні және мақсаты 

3.1. Филиалдың (Заң кеңесінің) қызметінің мақсаты және пәні болып табылады:

1) азаматтық, әкімшілік, қылмыстық және басқа да iстер бойынша азаматтар мен заңды тұлғаларды қорғау және өкілдік ету бойынша, сондай-ақ заң көмегінің Қазақстан Республикасының заңдарымен тыйым салынбаған басқа да түрлерін көрсету бойынша адвокаттардың кызметін ұйымдастыру; 
2) Филиалдың (Заң кеңесінің) адвокаттарының қызметін материалдық-техникалық, оқу-әдістемелік және анықтамалық-ақпараттық қамтамасыз ету;
3) Филиалдың (Заң кеңесінің) адвокаттарының заң талаптарын, адвокаттық әдеп нормаларын және Алқаның, Адвокаттардың Республикалық Алқасының локальды реттеу актілерінің нормаларын сақтауларына бақылауды жүзеге асыру;
4) Қылмыстық істі жүргізуші органдардың және соттардың бюджеттің қаражаты есебінен тағайындаулары бойынша заң көмегін көрсетуді ұйымдастыру; Қазақстан Республикасының заңдарында көзделген жағдайларда тегін  заң көмегін көрсету;
5) адвокаттық қызмет тәжірибесі жоқ тұлғалардың тағылымдамадан өтулеріне және адвокат ретінде жұмыс істеуге дайындауға жәрдем көрсету;

6) адвокаттардың кәсіби біліктіліктерін көтерулерін ұйымдастыруға жәрдем көрсету;

7) адвокаттық қызметті жүзеге асырумен байланысты халықаралық бағдарламаларды тарту мәселелері бойынша халықаралық ұйымдармен қарым-қатынас орнату, Алқаның басқа елдердің адвокаттық/заң тұлғалы  құрылымдармен, ұйымдармен халықаралық қарым қатынасын қолдау;
8) Алқаның баспа басылымы болып табылатын «Адвокаты Алматы» атты квартал сайын шығарылатын ақпараттық-аналитикалық құқықтық журналының шығуына  жәрдем көрсету, басқа мемлекеттердің кәсіби (адвокаттық, заңды тұлғалық) басылым шығаратын баспаларымен қарым-қатынас жасау;
9) Алқаның ғалам тор ресурсына, Алқа сайтына қолдау көрсету және толтырылуына жәрдем көрсету;
10) Заң саласы бойынша әртүрлі тақырыптарда адвокаттар, тағылымдамадан өтушілер, адвокаттардың көмекшілері, ЖОО студенттерінің арасында құқықтық конкурстар - Муткорттар өткізу;

11) Дебаттық клубты ұйымдастыру, өзекті тақырыптарға адвокаттар, тағылымдамадан өтушілер, адвокаттардың көмекшілері, басқа да шақырлған адамдардың қатысуымен тараптардың арасында нақты құрылымды және арнайы ұйымдастырылған бұқаралық ой алмасу, жарыссөздерді - Дебаттарды өткізу. 
4. Филиалдың (Заң кеңесінің) адвокаттары, тағлымдамадан өтушілері мен адвокаттардың көмекшілері 

4.1. Алқа мүшелері Филиалға (Заң кеңесіне)  бағытталады (жіберіледі) және бір Филиалдан (Заң кеңесінен) басқа филиалға Төралқамен ауыстырылады. 
4.2. Филиалда (Заң кеңесінде) адвокаттардан басқа, мыналар жұмыс жасай және қызмет ете алады: 

- тағлымдамадан өтушілер (тағлымдамадан өту туралы шарт негізінде);

- адвокат көмекшілері – еңбек шарты негізінде.
4.3. Тағылымдамадан өтушілер мен  адвокаттардың көмекшілерінің   жұмыс/қызмет ету орындары Төралқамен анықталады.  

5. Филиалдың (Заң кеңесінің) меңгерушісі
5.1. Филиалдың (Заң кеңесінің) меңгерушісі Алқа мүшелерінің арасынан Төралқамен тағайындалады. 

5.2. Меңгеруші, Филиалға (Заң кеңесіне) жетекшілікті жүзеге асыра отырып: 

· Филиалдың (Заң кеңесінің) жұмысын ұйымдастырады;

· алдын ала тергеу және сот органдарының тағайындауы  бойынша бюджеттік қаражат есебінен заң көмегін көрсету үшін адвокаттарды тағайындайды;

· егер адвокатқа тікелей жүгінушілер болмаса жұмыстарды адвокаттар арасында олардың біліктілігіне байланысты бөледі;

· көмекке жүгінген тұлға мен адвокат орындалатын жұмыс үшін төленетін ақының мөлшері бойынша өзара келісімге келе алмаса, орындалатын жұмыс үшін төленетін ақы мөлшерін бекітіп береді, сонымен қатар көрсетілген заң көмегі үшін ақы төлеуден босатады;
· адвокаттардың еңбегіне ақы төлеу тәртібінің сақталуына бақылауды жүзеге асырады;

· адвокаттардың жұмысының сапасына бақылау жүргізеді, адвокаттардың аттестациядан өтуін бақылайды және олардың кызметін жақсартуға бағытталған әртүрлі іс-шаралар жүргізеді;

· адвокаттардың ішкі еңбек тәртіп ережелерін сақтауларын қамтамасыз етеді;

· Төралқа алдында адвокаттарды көтермелеу туралы өтініштер білдіреді;

· адвокаттардың, тағылымдамадан өтушілердің және адвокат көмекшілерінің іс-әрекетіне шағымдарды қарайды;

· Адвокаттық қызмет туралы заңмен, Алқаның ішкі актілерімен, Республикалық адвокаттар Алқасының актілерімен бекітілген тәртіпте адвокаттарды, тағылымдамадан өтушілерді және адвокат көмекшілерін тәртіптік жауапкершілікке тарту туралы, тәртіптік жазаларды алып тастау туралы өтініштерді Төралқа алдында қозғайды;

· адвокаттардың және тағылымдамадан өтушілердің кәсіби біліктілігін көтеру мақсатында әр түрлі іс-шаралар өткізуге атсалысады;

· заңнамаларға және сот практикасына анықтамалық жұмыстар жүргізуді ұйымдастырады;

· Заң кеңесіне бекітілген адвокаттық кеңселер мен өз қызметін заңды тұлға ретінде тіркемей, жеке жүзеге асыратын адвокаттардың Алқамен қарым-қатынасын үйлестіреді;

· іс құжаттарын жүргізеді;

· Заң кеңесінің қалыпты жұмыс жасауы үшін қажетті басқа да қызметтерді орындайды.

6. Филиалдың (Заң кеңесінің) адвокаттарының құқығы мен міндеттері

6.1.
Филиалдың (Заң кеңесінің) адвокаттары Адвокаттық қызмет туралы заңнамада және Алқаның ішкі актілерінде, Республикалық адвокаттар Алқасының актілерінде көрсетілген құқықтарды пайдаланады және соған сәйкес міндеттерді жүзеге асырады.  

7. Ереженің өзгертулері мен толықтырулары. 

Филиалдың (Заң кеңесінің) қызметін тоқтату 

7.1. Осы Ережеге өзгертулер мен толықтырулар Алқаның Жарғысына сәйкес Алқаның Төралқасының шешімімен енгізілуі мүмкін. 

7.1. Филиалдың (Заң кеңесінің) қызметі Алқаның Жарғысына сәйкес Алқаның Төралқасының шешімімен тоқтатылады. 

Төралқа Төрағасы 

